
ADRODDIAD I FWRDD UCHELGAIS ECONOMAIDD GOGLEDD CYMRU
17 MAI 2019

TEITL: Rhaglen Waith Cytundeb Llywodraethu 2

AWDUR: Iwan G D Evans - Swyddog Monitro - Corff Atebol

1. PWRPAS YR ADRODDIAD

1.1. Adrodd ar yr amserlen arfaethedig ar gyfer paratoi'r ail Gytundeb Llywodraethu a cheisio 
cymeradwyaeth iddi.

2. Y PENDERFYNIAD A GEISIR

2.1. Cymeradwyo'r rhaglen waith arfaethedig ar gyfer paratoi a chwblhau Cytundeb Llywodraethu 2.

3. Y RHESYMAU DROS Y PENDERFYNIAD

3.1. Mae'r Partneriaid wedi cytuno y byddai trefn lywodraethu a phartneriaeth gefnogol y Cais Twf a'r 
Weledigaeth yn cael eu datblygu mewn dau gam cychwynnol. Mae'r partneriaid wedi cwblhau 
Cytundeb Llywodraeth 1 ("GA1") a wnaed er mwyn symud y prosiect ymlaen i gynnig ariannu 
ffurfiol. Y bwriad oedd cytuno ar Gytundeb Llywodraethu 2 ("GA2") dilynol er mwyn symud y 
bartneriaeth ymlaen i'r cyfnod gweithredu. Mae'r adroddiad hwn yn nodi rhaglen arfaethedig i 
greu'r cytundeb hwnnw.

4. CEFNDIR AC YSTYRIAETHAU PERTHNASOL

4.1. Datblygwyd GA1 ar gyfer y cam cyntaf hwn o'r Cynllun Twf i'w fabwysiadu gan holl bartneriaid y 
Bwrdd Uchelgais. Datblygwyd y Cytundeb Llywodraethu gan y rhwydwaith Penaethiaid 
Cyfreithiol rhanbarthol a chyda chyngor arbenigol ac annibynnol yr ymgynghorwyr cyfreithiol, 
Pinsents, Solicitors. Mae GA1 yn darparu fframwaith cynhwysfawr yn nhermau strwythurau 
llywodraethu, aelodaeth, cyfansoddiad a dirprwyo i'r Bwrdd Uchelgais. Hefyd, mae'n gytundeb 
partneriaeth sy'n sefydlu'r bartneriaeth ac yn diffinio'r ymrwymiadau, y cyfrifoldebau a'r 
disgwyliadau rhwng y partïon. Y cytundeb hwn fydd y model sylfaenol ar gyfer GA2. Fodd 
bynnag, wrth symud ymlaen i gyfnod gweithredu'r prosiect, bydd angen cytundeb partneriaeth 
sy'n briodol ar gyfer cynnal a datblygu prosiect rhanbarthol sylweddol, yn nhermau sgôp a chyllid 
ond hefyd yng nghyswllt risgiau.

4.2 Mae'r isod yn rhoi amlinelliad o'r agweddau allweddol y bydd angen rhoi sylw iddynt wrth i GA2 
gael ei baratoi:

Adolygu Strwythurau Llywodraethu    
Adolygu Amcanion 
Datblygu llywodraethiant y Weledigaeth Twf



Dirprwyo a chylch gorchwyl 
Materion sydd wedi’u cadw’n ôl i Bartneriaid unigol
Rheoli buddiannau sy’n gwrthdaro
Trefniadau craffu 
Oes a therfynu
Indemniad rhwng partïon ac ar gyfer y Corff Atebol
Cyfrifoldebau'r partïon
Tynnu'n ôl - beth fydd y gosb am dynnu'n ôl?
Cymeradwyo, monitro a rheoli prosiectau'r Cynllun Twf
Rheoli Risg
Cynllunio Busnes
Strwythurau a cherbydau busnes
Perchnogaeth tir, sut caiff ei drefnu,
Cyfraniadau a Chostau Partneriaid 
Rhannu Cyfraniadau i'r Cynllun Twf 
Ymdrin ag unrhyw golledion
Mecanweithiau talu
Proses ar gyfer cymeradwyo'r Gyllideb Flynyddol 

4.3 Er mwyn datblygu GA2, bydd angen mewnbwn gan bartneriaid ac arbenigwyr. Mae Pinsents ar 
gadw ar gyfer y gwaith hwn a gaiff ei ddatblygu gyda'r rhwydwaith Penaethiaid Cyfreithiol 
Rhanbarthol. Bydd paratoi'r cytundeb a symud ymlaen i'w gwblhau'n ffurfiol hefyd yn ddibynnol 
ar gynnwys a pharatoi'r dogfennau megis Penawdau'r Telerau a'r cynnig terfynol. Bwriedir i GA2 
gael ei gwblhau law yn llaw â chymeradwyo a derbyn y cynigion ariannu a bydd yn ddogfen 
allweddol wrth roi sicrwydd i'r holl randdeiliaid ynghylch cywirdeb a chadernid trefn lywodraethu 
Bwrdd Uchelgais Economaidd Gogledd Cymru.

5. GOBLYGIADAU ARIANNOL

5.1. Mae darpariaeth yng nghyllideb y Bwrdd Uchelgais ar gyfer cefnogaeth gyfreithiol allanol yng 
nghyswllt GA2.

6. GOBLYGIADAU CYFREITHIOL

6.1. Mae'r adroddiad hwn yn nodi rhaglen arfaethedig i greu a chwblhau GA2. Bydd yn gytundeb 
cyfreithiol rhwng y partneriaid. Fel y nodwyd, bydd yn darparu ar gyfer trefniadau llywodraethu 
cytûn ynghyd â diffinio rolau, cyfrifoldebau ac ymrwymiad y partneriaid yn gyffredinol ac yn unigol.

7. GOBLYGIADAU STAFFIO

7.1. Dim wedi’u hadnabod.

8. EFFAITH AR GYDRADDOLDEB

8.1. Dim wedi’u hadnabod.

9. YMGYNGHORIADAU A GYNHALIWYD

9.1. Amherthnasol



ATODIADAU:

Atodiad 1 Amserlen Arfaethedig

YMATEB Y SWYDDOGION STATUDOL:

i. Swyddog Monitro - Corff Atebol:

Paratowyd yr adroddiad gan y Swyddog Monitro.

ii. Swyddog Cyllid Statudol (Swyddog Adran 151 y Corff Atebol):

“Rwy’n gwerthfawrogi bwriad yr adroddiad yma i reoli’r rhaglen waith ar gyfer sefydlu ail 
Gytundeb Llywodraethu, gydag amserlen fydd yn crisialu gwybodaeth ariannol erbyn 
Hydref 2019, pryd bydd partneriaid yn ystyried cylch gwaith cyllideb 2020/21.”



Atodiad 1
Amserlen arfaethedig ar gyfer paratoi GA2

Gweithred Dyddiad Dechrau Dyddiad Gorffen Arwain 
Cynhadledd gychwynnol gyda 
Pinsents 

13 Mai 2019 13 Mai Cyfreithiol

Cylchredeg rhestr o faterion 
cychwynnol a Holiadur 

20 Mai 2019 14 Mehefin 2019 Cyfreithiol

Comisiynu ffrydiau gwaith / 
arweiniad penodol gan y Grŵp 
Gweithredol Cyllid a'r Partneriaid 

20 Mai 2019 I'w benderfynu fel rhan o ffrwd 
gwaith o fewn amserlen gytûn 
yn seiliedig ar y Rhaglen Waith 
gyffredinol.

Arbenigedd Cyfreithiol 
a pherthnasol

Adolygu'r ymatebion a pharatoi 
drafft gweithiol cychwynnol o GA2 

17 Mehefin 2019 30 Mehefin 2019 Cyfreithiol 

Adrodd i'r Grŵp Gweithredol / 
Gweithdy

5 Gorffennaf 2019 5 Gorffennaf 2019 Cyfreithiol

Adrodd ar gynnydd i'r Bwrdd 
Uchelgais

19 Gorffennaf 2019 19 Gorffennaf 2019

Paratoi ail ddrafft diwygiedig o 
GA2

Caiff hyn ei 
benderfynu yn sgil 
datblygiad y prosiect 
ehangach a pha mor 
aeddfed yw'r 
wybodaeth a 
chonsensws ar 
elfennau allweddol a 
fydd yn bwydo i 
mewn i'r cytundeb.

Cyfreithiol

Sicrhau cytundeb ar y drafft 
terfynol 

Caiff hyn ei 
benderfynu yn sgil 
datblygiad y prosiect 
ehangach a pha mor 
aeddfed yw'r 
wybodaeth a 
chonsensws ar 
elfennau allweddol a 
fydd yn bwydo i 
mewn i'r cytundeb.

Cyfreithiol

Paratoi drafft terfynol ar gyfer 
cadarnhad a chymeradwyaeth.

Bydd angen i hyn fod 
yn unol â'r Rhaglen 
Waith gyffredinol

Cyfreithiol 

Cwblhau'r Cytundeb Yn unol â'r broses 
gymeradwyo ar gyfer 
y Cais Twf. 

Cyfreithiol 


